
მე-5 კლასი 

 

ტესტის ჯამური ქულაა 100. ტესტში წარმოდგენილია 5 სავარჯიშო, 30 საკითხი და 5 ბონუს 

კითხვა.  

ტესტი შედგება არჩევითპასუხიანი, დახურული დავალებებისგან. მოიცავს როგორც 

გრამატიკის, ასევე ლიტერატურის საკითხებს. ტესტის გამსვლელი ქულაა 35. 

 

სავარჯიშო 1. არსებითი და ზედსართავი სახელები.  

მოსწავლემ უნდა ამოიცნოს ზედსართავი და არსებითი სახელები, გამოარკვიოს მათი 

მახასიათებლები და ბრუნვა. სავარჯიშო 10 ქულიანია და შედგება 5 საკითხისგან, 

შესაბამისად, თითოეული საკითხის  ქულა არის 2. 

 

მაგალითი:  

მოცემულ წინადადებაში რომელ ბრუნვაშია ხაზგასმული არსებითი სახელი? 

,,ლალი  მეგობარს სტუმრად ეწვია.” 

ა) სახელობითში        ბ) მიცემითში       გ) ნათესაობითში 

 

სავარჯიშო 2. რიცხვითი სახელები და მათი მართლწერა 

სავარჯიშო შეეხება რიცხვითი სახელების რაობასა და მართლწერას. შედგება 5 დავალებისგან 

და არის 10 ქულიანი. შესაბამისად, თითოეული საკითხის  ქულა არის 2. 

 

მაგალითი: 

რომელია სწორად დაწერილი რთული რიცხვითი სახელი? 

ა) 2-ე     ბ) მე-10-ე      გ) 41-ე 

 

სავარჯიშო 3. ნაცვალსახელი და მისი ჯგუფები 

სავარჯიშო მოიცავს ნაცვალსახელსა და მის ჯგუფებს. ასევე, მასთან დაკავშირებულ 

მართლწერის საკითხებს. სავარჯიშო შედგება 5 დავალებისგან და არის 20ქულიანი. 

შესაბამისად, თითოეული დავალების ქულა არის 4. 

 

მაგალითი: 

რომელი წინადადებაშია შეცდომა? 

ა) ის იბრძოდა მისი ქვეყნის თავისუფლებისათვის. 

ბ) ქეთომ თავისი დედოფალა ნინის გაატანა 

გ) მეომრები თავიანთ იარაღს უფრთხილდებოდნენ. 

 

 

 

 

 

 

 

 

 



სავარჯიშო 4. ზმნები   და   მათი  მართლწერა 

სავარჯიშო შედგება 5 დავალებისაგან და არის 20 ქულიანი. შესაბამისად, თითოეული 

საკითხის ქულა არის 4. აღნიშნული ნაწილი მოიცავს ზმნებსა და მათ მართლწერას. 

 

მაგალითი: 

რომელია სწორად დაწერილი ზმნა? 

ა) იცვამს                         ბ) აბავს             გ) სვავს 

 

სავარჯიშო 5. ტექსტის  გააზრება.   

სავარჯიშო მოიაზრებს ტექსტის გაგებისა და გააზრების უნარის შემოწმებას. საგნის 

მახასიათებლების ამოცნობას, მხატვრული ხერხების გამორკვევას, სიტყვის მნიშვნელობის 

ამოცნობას, მთავარი აზრის გამოკვეთასა და სხვა. სავარჯიშო არის 40 ქულიანი. შედგება 10 

საკითხისგან. შესაბამისად, თითოეულის ქულაა 4. 

 

მეხუთე კლასის ქართულის ტესტს თან ერთვის 15 ქულიანი 5 ბონუს დავალება. დავალებები 

ეფუძნება ცნობილი ქართველი მწერლების ბიოგრაფიასა და შემოქმედებას, ასევე მხატვრული 

სახეების ამოცნობასა და ზოგად ცოდნას. 
 


